
  შავი  ზღვის  მცენარეებისა  და  ცხოველების 

სიცოცხლე ერთმანეთზეა დამოკიდებული.

  შავი  ზღვის   ყველა  ბინადარს  სიცოცხლისთვის 

სჭირდება  ჟანგბადი,  სითბო  და  საკვები.  მცენარეული 

პლანქტონი  ჟანგბადით  ამარაგებს  ზღვას  და  მის 

ბინადრებს.  პლანქტონს  საკვების  მოპოვება  არ 

სჭირდება,  ის  თვითონ  გამოიმუშავებს   საკვებს  მზის 

სინათლის  გამოყენებით.  ამით  მცენარეული 

პლანქტონი   ძალიან  ჰგავს  ხმელეთის  მცენარეებს  და 

განსხვავდება  ცხოველებისგან  - საკვების  მოპოვებაზე 

ყველა  ცხოველი ზრუნავს.  

მცენარეული პლან-

ქტონი საკვებია  წვრი-

ლი უხერხემლოების-

თვის, წვრილი უხერ-

ხემლოები საკვებია პა-

ტარა თევზებისთვის, 

პატარა თევზები საკვე-

ბია დიდი თევზებისა 

და ზღვის ფრინველე-

ბისთვის, დიდი თევ-

ზები კი საკვებია შავი 

ზღვის ყველაზე ძლი-

ერი ცხოველებისთვის 

- ზვიგენებისა და 

დელფინებისთვის.  

 

ასე იქმნება კვებითი 

ჯაჭვი.  

შავი ზღვის მნიშვნელობა  

ზღვას ბევრი სარგებლობა მოაქვს ადამიანისთვის. 

ადამიანი საკვებად იყენებს  მოლუსკებს, დიდ და 

პატარა თევზებს, იჭერს ზვიგენებსა  და დელფინებს. 

ზღვაში ადამიანი მოიპოვებს მარილს, ძვირფას ქვებსა 

და ნიჟარებს, ამზადებს წამლებს ზღვის მცენარეებისა 

და ცხოველებისგან.  ადამიანებს ძალიან უყვართ 

დასვენება ზღვის  სანაპიროზე. შავ ზღვაზე ბევრია 

დასასვენებელი ადგილი - კურორტი.   

 

 

 

 

 

 

        ბათუმი 

 

 

 

 

 

                                                                          გაგრა 

საფრთხეები  

ადამიანები ნარჩენებს ზოგჯერ მდინარეებში 

ყრიან. მდინარეებს ნარჩენები შავ ზღვაში ჩააქვთ და 

ზღვის წყალი ბინძურდება. ზღვის დაბინძურებულ 

წყალში კლებულობს მცენარეული პლანქტონების 

რაოდენობა. ამის გამო წყალში ჟანგბადისა და 

საკვების რაოდენობა მცირდება. ეს ზიანს აყენებს 

ზღვის ბინადრებს.  

ზღვისთვის საზიანოა გადამეტებული თევზჭერა. 

ასეთი თევჭერით შავ ზღვაში თითქმის 

განადგურდნენ მიდიები და ლოკოკინები. თევზების 

ქვირითობის  დროს თევჭერა საერთოდ არ შეიძლება, 

რადგანაც თევზები ვერ   გამრავლდებიან.  

ძალიან მნიშვნელოვანია თევჭერის სწორი ხერხის 

შერჩევა. ადამიანები ხშირად შლიან ბადეებს იმიტომ, 

რომ დაიჭირონ ღრმა წყალში მცხოვრები თევზები: 

კამბალა და ქიცვიანი ზვიგენი.  ამ ბადეებში ხვდებიან 

ზღვის ძუძუმწოვრები და კვდებიან. ასე ყოველ წელს 

ნადგურდება  ძალიან ბევრი ზღვის ღორი და 

აფალინა.  

ზღვისთვის დიდი ზიანი მოაქვს ნავთობმზიდი 

ხომალდების ავარიებს. ავარიის დროს ზღვაში 

ნავთობი იღვრება და წყალი ბინძურდება. ზღვაში 

ჩაღვრილი ნავთობი ძალიან საშიშია 

ფრინველებისთვის. ნავთობით დასვრილი ფრინველი 

იღუპება.  

დასკვნა 

შავი ზღვა მდიდარია მცენარეებითა და 

ცხოველებით, გამოირჩევა მრავალფეროვანი სანაპირო 

ზოლით. შავი ზღვის ცხოველებისა და მცენარეების 

სიცოცხლე ერთმანეთზეა დამოკიდებული.  

შავ ზღვას დიდი სარგებლობა მოაქვს ადამი-

ანისთვის. ადამიანებმა უნდა დაიცვან ზღვის წყალი 

დაბინძურებისგან, გაუფრთხილდნენ ზღვის 

ბინადრების სიცოცხლეს.  

 

 

  



 
 

 

 
 

 

 

 

 

 

  

 




	10.  შავი ზღვა-დაბალი-1.doc
	ეს გამადიდებელი შუშაა. თუ შუშაში გავიხედავთ, გადიდებულ საგნებს დავინახავთ.
	ეს გამადიდებელი შუშით დანახული ჭიანჭველაა.
	ეს გამადიდებელი ხელსაწყოა. მას მიკროსკოპი ჰქვია. მიკროსკოპით შეიძლება ყველაზე პატარა საგნების დანახვა.
	თუ ზღვის წვეთებს მიკროსკოპით დავაკვირდებით, დავინახავთ ზღვის ყველაზე პატარა მცენარეებს. გამადიდებელი ხელსაწყოს გარეშე მათ ვერ დავინახავთ. ეს მცენარეეები სხვადასხვა ფორმისაა.
	ამ პატარა მცენარეებს ზღვის დინება სულ ამოძრავებს. ისინი ერთი ადგილიდან მეორეზე გადადიან. ამიტომ ამ მცენარეებს პლანქტონები უწოდეს. პლანქტონი  ბერძნული სიტყვაა და „მოხეტიალეს“ ნიშნავს.
	პლანქტონი ყველაზე პატარა წყალმცენარეა დედამიწაზე,  მაგრამ ის გამოყოფს ძალიან ბევრ ჟანგადს. პლანქტონი უფრო მეტ ჟანგბადს გამოყოფს, ვიდრე ხმელეთის დიდი მცენარეები.
	პლანქტონი მზის სინათლის დახმარებით გამოიმუშავებს საკვებ ნივთიერებას. ამიტომ პლანქტონები მზით განათებულ წყალში გვხვდება.
	ჟანგბადი სჭირდება ზღვის ყველა ცხოველს: დიდ და პატარა თევზებს, ლიფსიტებს, თევზის ქვირითს. თუ პლანქტონი არ იქნება, წყალში არ იქნება ჟანგბადი. ჟანგბადის გარეშე ზღვის ცხოველები ვერ იცოცხლებენ.
	სანაპირო წყლების ქვიშიან  ფსკერზე  ყვავილოვანი წყალმცენარეები იზრდება. ზღვის ყვავილოვან მცენარეებში ბევრი პატარა ცხოველია. ისინი  მტაცებლებს წყალმცენა-რეებში  ემალებიან.

	10.  შავი ზღვა-დაბალი-2.doc
	ზღვაში  ძალიან ბევრი სახეობის უხერხემლო ცხოველი ბინადრობს.
	უხერხემლო ცხოველია ზღვის ღრუბელი. ის  მცენარეს ჰგავს.
	ზღვის ღრუბელს მოძრაობა არ შეუძლია, ამიტომ საკვების მოსაპოვებლად ის ხვრელებიდან იწოვს წყალს, ჭამს წყლის ყველაზე პატარა ცხოველებს და წყალს ისევ გარეთ უშვებს.  ამიტომ ზღვის ღრუბელს წყლის მტვერსასრუტს უწოდებენ - ის მტვერსასრუტივით „ისრუტავს“ და წმენდს წყა...
	ზღვის ღრუბლისგან მზადდება  ღრუბელი, რომელსაც ბანაობის დროს ვიყენებთ.
	მიდიებს პრიალა შავ ნიჟარაზე წებოვანი ძაფი აქვთ. ამ წებოს საშუალებით მიდიები კლდეებზე არიან მიკრული და კარგად უძლებენ ზღვის ტალღების დარტყმას.
	ზღვის ვარსკვლავი ცხოველია და ზღვის ფსკერზე ცხოვრობს. ის ძალიან ნელა მოძრაობს. ზღვის ვარსკვლავი იკვებება მოლუსკებით და სხვა პატარა უხერხემლოებით. ზღვის ვარსკვლავს ბევრი მტერი ჰყავს.  ამიტომ დღისით ის ქვიშაში ან კლდის ნაპრალებში იმალება, ღამე კი მოძრაობ...
	კიბორჩხალები ზღვის ფსკერზე ცხოვრობენ. მათ აქვთ მაგარი საფარველი - ჯავშანი, ორი თვალი, რვა ფეხი და ორი მარწუხი. კიბორჩხალები გვერდულად გადაადგილდებიან. მათ შეუძლიათ ძალიან სწრაფად მოძრაობა.
	კიბორჩხალას ჯავშანი არ იზრდება. ამიტომ ზრდის დროს კიბორჩხალა  რამდენჯერმე იცვლის ჯავშანს. მას ახალი ჯავშანი ორი-სამი კვირის განმავლობაში ეზრდება. უჯავშნო კიბორჩხალა ადვილი დასაჭერია. ამიტომ ის მტაცებლებს  კლდეების ქვეშ ემალება.
	კიბორჩხალები ხორცისმჭამელი მტაცებ-ლები არიან. ისინი იკვებებიან წვრილი მოლუსკებით, თევზის ქვირითით, პატარა  კუებით. კიბორჩხალები ჭამენ ზღვის ფსკერზე დაგროვებულ  მკვდარ ცხოველებსაც. ამით ისინი ხელს უწყობენ ზღვის  გაწმენდას.

	10.  შავი ზღვა-დაბალი-4.doc
	თევზები ხერხემლიანი ცხოველები არიან. ისინი წყალში ბინადრობენ. თევზებს აქვთ ლაყუჩები. ლაყუჩების საშუალებით ისინი ჟანგადს იღებენ წყლიდან.   წყლის ჟანგბადი აუცილებელია მათი სიცოცხლისათვის. ჰაერიდან ჟანგბადის მიღება  თევზებს არ შეუძლიათ.
	თევზები წყალში მოძრაობენ ფარფლებისა და კუდის დახმარებით.
	შავი ზღვის ფსკერზე ბინადრობს მტაცებელი თევზი - ქიცვიანი ზვიგენი. შავი ზღვის ზვიგენს ზურგის ფარფლის წინ აქვს შხამიანი წანაზარდი. ქიცვიანი ზვიგენის სიგრძე 1 მეტრია ან მეტი. ის ნადირობს დიდ თევზებზე, პატარა თევზების ქარავნებზე, უხერხემლო ცხოველებზე. ქიცვ...

	ზღვის კატას ბრტყელი სხეული და გრძელი კუდი აქვს. ბრტყელი სხეულით ის კარგად ეფლობა ქვიშაში. ეს ეხმარება ზღვის კატას მტაცებლებისგან თავდაცვაში და სხვა ცხოველებზე ნადირობაში. ზღვის კატას კუდზე შხამიანი ეკლები ეზრდება. ამ ეკალს ის თავდაცვისთვის იყენებს: მო...
	როდესაც კამბალა ლიფსიტია, ის წყალში ჩვეულებრივი თევზივით ცურავს. თანდათანობით კამბალა იზრდება, მისი თვალები კი ზურგისკენ გადაინაცვლებს. ზრდასრული კამბალა საცხოვრებლად ფსკერზე გადადის. ის თავისი ბრტყელი სხეულით მთლიანად ეფლობა ქვიშაში, ქვიშის ზედაპირზ...
	ზოგიერთი თევზი ზღვაში  ქარავნებად დაცურავს.  ასეთი თევზები არიან ლუმფარი და თინუსი.  ლუმფარის სიგრძე დაახლოებით ერთი მეტრია. მას აქვს დიდი ზომის პირი და ძლიერი კბილები. ლუმფარი იკვებება  თევზებით: სკუმბრიით, კეფალით, სარდინით, ქაშაყით და სხვა წვრილი თ...

	შავი ზღვის სამხრეთით მაღლობებია.

